
son necesarios os obxectos no teatro? Teñen utilidades? podemos cuestionar a
súa presenza desde todos os puntos de vista, mesmo do poético?

destas e doutras cuestións nace este traballo que pretende pescudar sobre os
obxectos, darlles a palabra, oír e ver o que nos queren transmitir a través da súa
propia linguaxe xorda, da súa poética visual. grazas ás persoas que os sitúan en es-
cena, indispensables para recoñecer e por en valor o seu papel sobre os escenarios. 

descubrir o seu papel cando realmente interveñen ao darlles entidade pro-
pia, como interveñen? cal é a súa función? os seus roles? son algunhas das
preguntas que debemos facer se queremos traballar xunto con eles en escena.
porque os obxectos teñen vida propia. 

pescudar sobre a poética visual dos obxectos no teatro, sobre o que nos te-
ñen que dicir a través da súa propia linguaxe, xorde en min por asociación en-
tre a fotografía poética e mais o mundo do teatro. dentro da visión poética do
mundo, na propia experiencia vital, chegoume, hai uns anos, a necesidade de
plasmala a través das fotografías que o contexto mundano poñía ante os meus
ollos. Levar sempre enriba un smartphone, no curto camiño que levan acompa-
ñándonos no noso día a día, permitiu que cada un de nós puidese recoller na
súa memoria visual, sen ningún esforzo; instantáneas de vida mundana. isto fa-
cilitou o labor de enfocar e recoller a poesía que a vida transmite a cada instan-
te, incesantemente. 

o mundo está cheo de miradas ignoradas, mais tamén cheo de miradas apre-
ciadas. se deixamos a mirada aberta, branda, humilde ante o mundo, ante os ob-
xectos, estes comezan a abrirse, a comunicarse e falar con nós, a contarnos os seus
segredos. pois un obxecto maltratado, ignorado, ao que lle ditamos a nosa mirada
significativa, non pode dicirnos nada máis que “son unha caixa, unha cadeira, un
can, un neno, unha persoa”. nos tempos actuais fálase de “obxectivizar as perso-
as”, de velas como obxectos (belos ou non, útiles ou non) e a dita expresión non
fai máis que humillar aínda máis os obxectos, coma se por si mesmos fosen algo
inerte, manipulable, que están aí só para servir ás nosas necesidades materiais,
sendo os nosos escravos sobre os que temos incluso o dereito de torturalos ou
quitarlles a vida. o pouco respecto co que consumimos os obxectos, a materia in-
humana, pode que sexa unha proxección máis do pouco respecto polo ecosistema
no que vivimos. consumimos imaxes onde todo xira ao redor das persoas e os

seus voraces desexos e así imos consumindo a nosa xenuína bondade, maltratan-
do o resto e maltratándonos a nós mesmos. non somos quen de ver que a beleza
está fora de nós, nas infinitas construcións semánticas que nos ofrece o mundo, e
non no minúsculo e ridículo corpus propio. 

Vexamos entón as infinitas poéticas que temos ante os nosos ollos. os obxec-
tos e, en particular, aqueles que soben ao escenario nun teatro reivindicando o
seu dereito de falar a través da súa linguaxe, da súa poética; de ser unha actriz ou
actor máis do elenco. escoitemos o que nos teñen que dicir, aprendamos deles.
non sexamos tan curtos de miras que só sexamos quen de identificarnos coas
personaxes persoa, con vidas miméticas representadas. presenciemos a presenta-
ción dos obxectos de forma visual, simbólica, metafórica etc. ergámonos da buta-
ca sen poder explicar con palabras, sen poder clasificar, sen poder definir, sen
poder pechar os significados. abrámonos a contemplar o universo dos obxectos.

Vimos de antropomorfizar en certo modo os obxectos, de tornar o seu rol,
de liberalos do xugo inhumano. e pode que a súa forza comunicativa resida ne-
sa liberación, e que ao liberar os obxectos humanizados, nos liberemos tamén a
nós mesmos. a forza reveladora que pode xurdir ao mimetizármonos cun ob-
xecto é puramente xenuína e golpéanos no máis fondo do noso propio ser, pois
non podemos atopar outros referentes no mundo, na vida mimética doutras per-
soas. esta afirmación propia é subxectiva, non obxectiva, non demostrable, mais
é xenuína. a mirada poética dun fotógrafo ao deixarse percibir polo mundo a
través do seu propio filtro vivencial e cultural, é xenuína, é auténtica, ninguén
lla pode poñer en dúbida pois a arte non admite tal, a arte é. 

pode que o que unha creación fotográfica (visión sobre os obxectos) lle trans-
mite ao seu revelador sexa diferente ao que lle transmite a outro observador. os
obxectos móstranse aos ollos do artista e este transmite a arte que se lle revelou.
aqueles observadores que non estean cegos de intuición percibirán a dita revela-
ción e esta aparecerá ante eles, recoñecendo así a beleza da creación. este feito su-
cede en todas as artes; no caso do teatro, o uso poético de obxectos non pode ser
senón outra construción que se mostra ante as creadoras e creadores escénicos, as
cales nos ensinan a súa arte atopada e a comparten connosco deixando que os ob-
xectos nos conten o mesmo, ou non, que lle transmitiron a elas e eles. 

por certo, estaría ben liberar os obxectos da confrontación masculina-femi-
nina que oprime os humanos, e darlles a súa voz propia, o seu propio xénero.

o it inglés é un avance semántico significativo neste camiño. Quizais o seguin-
te paso sexa liberarnos tamén nós, persoas (do latín persona: máscaras). 

un Tema poÉTico

a poética, a poesía, está manipulada pola palabra dos nosos dicionarios. segundo
eles, os canónicos, está case totalmente amordazada polas palabras, a literatura, os
versos, as prosas... resístense a deixarlle una pequena aceptación que “suscita un
sentimento fondo de beleza, manifesta ou non por medio da linguaxe”. só un
“ou non” lle permite tomar folgo de liberdade e seguir viva tamén fora do papel.
porque o seu lugar está en todas as partes, mais alguén ditou, quen sabe cando,
que a súa esencia saía do papel e pluma do poeta: cuxa única acepción é a de “o
que escribe poesía”. a palabra ‘escrita’ está pechada pola súa vez dentro da acep-
ción de “representar por medio dun sistema establecido de signos gráficos”. ca-
rácteres gráficos, debuxos, liñas, figuras... poden saír do papel? imaxinemos as
letras saltando enriba dun escenario: “aquí estamos! podedes vernos, non só ler-
nos!”. ao visual, ao olfactivo, ao sensorial, ao gusto... case se lles nega totalmente
a súa propia poética. a poesía era ‘creación’ para os gregos e ‘facer’ para os roma-
nos. parece que se deturpou destes últimos o de “converter os pensamentos en
materia”, e determinaron que a materia eran as palabras sobre papel. pero quen
dixo que só se pode chegar á creación a través das palabras? 

a creación primixenia é o mundo no que vivimos. sen saber de onde xorde
todo o creado ante os nosos ollos, nós tamén creamos sobre o creado. o mundo é
poesía, e nós facemos poesía da poesía, “repoetizando”. podemos repoetizar sobre
calquera soporte, material ou inmaterial, o importante é que sexamos sensibles a
ela ou el, to it. por Them podemos dicir que a poética visual dos obxectos no te-
atro é tal, cando existe unha “repoetización creativa” cos obxectos. como creado-
res, ou conseguidores (como se denominan Baltasar patiño e ana Vallés, da
compañía de teatro matarile, referente fundamental neste traballo) podemos con-
seguir seguir facendo poesías novas a partir das vellas, omnipresentes. para iso só
precisamos de espertar, alimentar e perseverar a vontade de “facer”. porque conse-
guir facer unha obra de teatro, botala á luz, é unha tarefa que require de moito
tesón. como unha especie de heroes en busca da gloria. 

a achega creativa deste traballo á poética visual dos obxectos en teatro ato-
pouse cun marco contextual moi ambiguo, como non podería ser doutro xeito,
pois como diciamos na introdución, é raro ver no teatro os obxectos no mesmo
nivel que os intérpretes. a palabra teatro está moi arraigada ao humano e, aín-
da que existan disciplinas como o teatro de obxectos, onde este é o protagonista
por riba dos actores −se é que existen−, descoñécese que exista unha disciplina
determinada que inclúa obxectos e actores por igual, todos como obxectos. de
aí a dificultade para encadrar o traballo dentro dun marco teórico que parece
non existir; un “facer” que se podería chamar “teatro obxectivo-poético” (Top),
que sería aquel no que todos os elementos que o conforman son considerados
obxectos que se interrelacionan en igualdade, creando entre todos un logro po-
ético visual escénico global. 

entendendo como diciamos, o termo poética como “repoética dos feitos”,
dos actos, dos actuantes (onde se engloba todo, desde a luz e o son ata os ob-
xectos e persoas; como elenco do espectáculo). Lembremos tamén que falar de
poética é falar de comunicar, de linguaxe; pero neste caso a linguaxe das pala-
bras transfórmase en imaxe, na linguaxe imaxinaria −nunca mellor dito− dos
obxectos, ao igual que na fotografía. pois poderemos intuír, construír significa-
dos, imaxinar sobre o que os obxectos nos están a dicir, mais non poderemos
contar coa realidade material das palabras, que aínda que existisen na escena,
no Top, non serían máis ca un obxecto máis, cunha función poética desarrai-
gada do propio significado semántico orixinal desta. no Top, as palabras sona-
rían para dicir algo cuxo significado é indeterminado, libre de acepcións, nunca
podería ser realista porque a súa linguaxe é imaxinaria. 

este marco contextual que se acaba de crear ten o apoio do marco creativo
da compañía de teatro matarile, que aínda que leve no seu nome a palabra ‘ma-
tar’, ‘destruír’, constrúen teatro destruíndo as bases do teatro. a chegada dunha
conversa persoal con Baltasar patiño ao redor dos obxectos en teatro, propor-
cionou un pulo de aire fresco sobre o que asentar as bases meteóricas do Top.
de visións meteóricas propias en colisión con visións matarílicas naceu un crá-
ter de volcán regurxitador de obxectivos poéticos teatrais.

o VoLcÁn

na peregrinación da lava cara ao cráter do volcán, partiuse desa idea de poética
que teñen os fotógrafos ao revelar a poesía que o mundo material lle ofrece á
súa cámara e ao seu ser. como fotógrafo amador levo anos decatándome da po-
ética propia persoal coa que vexo o mundo. a dita poética é algo que está aí,
dentro dun, sen saber explicar o porqué. un nace ou faise? non se sabe, mais
pode que sexan as dúas cousas a un tempo. Quizais sen ter a semente non pode
nacer o facer. e pode que teñamos moitas sementes dentro e que creemos, se-
gundo xermolen unhas ou outras, o ritmo dramatúrxico da nosa propia vida.
o que está claro é que, tendo a semente poética dentro dun, pódese captar a
poética externa, e reconstruíndoa a través da arte, repoetizala. calquera persoa
que sentise esta realización, sabe do que falamos. diso que non se pode explicar
pero que sentes que fai florecer o teu interior facéndote feliz. unha sensación
de realización e paz, de facer aquilo que fas sen poder evitar facelo. aquilo que
te chama, que te atrae, que te leva, que resoa en todo o teu ser. 

captar petiscos de poesía na materia mundana, xunto co amor á expresión
da poesía propia a través do teatro, o externo e o interno, foi o que fixo nacer
este traballo. escoller algo do mundo externo, de todas as artes do espectáculo,
pero que estivese conectado co mundo interno, con algo que fixese cóxegas,
que escorregase a chispa da creatividade. así, de súpeto, prendeu a chama do
mundo poético dos obxectos no teatro. sen pensar moito, o referente que xur-
diu foi matarile, unha compañía que naceu a partir dos obxectos monicreques
e que foi evolucionando as formas da súa mirada poética ao longo dos anos.
Ver o xeito en que matarile dispón os obxectos en teatro, a súa selección, a súa
importancia en igualdade co resto das actrices e actores... é poesía visual. Vendo
as similitudes entre a poesía propia e a de matarile, abriuse a porta a chamalos
e compartir visións respecto aos obxectos para chegar a puntos de encontro. 

mais antes de chegar a dita chamada, foi preciso facer a peregrinación obxecti-
va só. sen saber moi ben por onde comezar, as palabras poética-visual-obxectos-
-teatro-fotografía mesturábanse e fundían o meu cerebro na busca de camiños te-
óricos inexistentes ou non atopados. partindo do encontro co poema-obxecto de
andré Bretón, seguiuse coa figura de Joan Brossa, cunha tese de doutoramento
sobre a metafísica dos obxectos, a construción de poéticas visuais escénicas, teatro

de obxectos, obxecto povera... chegando a dous textos de óscar cornago sobre
matarile e, xa de pasada, atopando o movemento fluxus. Toda esta mestura de
campos serviron de abono referencial para construír unha teoría propia sobre o te-
ma. decidiuse, tras o camiño e os campos explorados, enfrontarse á folla en bran-
co, centrando o tema de estudo e desde onde enfocalo. así, decidiuse confiar na
experiencia propia e a través dela, da propia visión individual sobre a poética dos
obxectos, expresar o aprendido por un mesmo, apoiándoo en todo o lido. mais
sentíase que sendo así só estaría a expresar o individual, sen “compartir o meu co
teu”. de aí que ao chegar á cima e atopar a Baltasar, todo o castelo de ideas feito
no aire imaxinario consolidouse en realidade a través das experiencias obxectivas
conseguidas ao longo dos anos por matarile. 

a LaVa

a materia prima, atopada na viaxe do interior ao exterior, fluíu desde a intui-
ción ao corazón e volta á cabeza cuspíndoa sobre o teclado, palabras efervescen-
tes coma tesouros atopados baixo terra. coma un bombeo, ían e viñan as ideas
de pasaxes subterráneos nos que buscar o cheiro do asunto. “aquí cheira a terra
húmida de manancial, aquí a materia orgánica en descomposición, aquí a pasa-
do, aquí a xofre...”. ao explorar un camiño sempre atopamos de todo e non
nos podemos despistar se non nos queremos extraviar. recoller só o preciso pa-
ra poder continuar foi a seguinte labor. 

a continuación vanse expor algúns dos tesouros atopados máis valiosos. do
que eles nos ensinan poderemos tomar logo conclusións e darlle voz escrita ós
obxectos, mostrando as claves da súa poética.

comezaremos por un documento (Fernández 2003) de ouro no que Fran-
klin Fernández recolle unha exhaustiva colección de citas doutros autores sobre
o poema-obxecto. expoñemos uns poucos fragmentos que subliñan o comen-
tado ata agora. 

arrancados de su contexto, los objetos se desvían de sus usos y de su significación.
oscilan entre lo que son y lo que significaron. no son ya objetos y tampoco son en-
teramente signos. entonces, ¿qué son? son cosas mudas que hablan. Verlas es oírlas.

¿Qué dicen? dicen adivinanzas, enigmas. de pronto esos enigmas se entreabren y de-
jan escapar, como la crisálida a la mariposa, revelaciones instantáneas. (paz 1994)
el poema-objeto trata de encontrar una imagen que se puede leer desde la creativi-
dad sensible. el lector visual del poema-objeto es un creador activo, su lectura (o su
manera de mirar) no sólo se limita a encontrar la belleza simbólica y metafórica del
objeto intervenido, sino que a su vez participa con su sensibilidad al darle una lec-
tura inusitada a dicho objeto; el cual, por otra parte, pierde sus contornos reales y
cotidianos para devenir en una propuesta estética renovada, en un mensaje que
desarticula el discurso. (Yusti 2003)

sen estar directamente relacionado o poema-obxecto co teatro, escolléronse
estas citas porque se as lemos cambiando o termo “poema-obxecto” por “poética
dos obxectos teatrais”, descubrimos que a visión é exactamente a mesma: un crea-
dor teatral que descontextualiza obxectos, a lectura dos espectadores en teatro etc.

dentro dos creadores de poemas-obxecto, a figura de Joan Brossa é o refe-
rente que nos serviu de punto de unión para traspasar a poética fotográfica ao
teatro. aínda que as súas obras non son fotografías 2d, senón obxectos 3d, só
puidemos achegarnos á poética das súas obras mediante o testemuño recollido
por fotografías.

Los objetos son metáforas. a este grabador, si tienes ironía, le pones un pañuelo y
le tapas la boca. ahí tienes un poema que es un poema aquí o en la sala de un mu-
seo. uno es poeta y hace poesía con todo, agarra un objeto cotidiano y trata de res-
catarlo de esa dependencia funcional... Todo objeto es poesía por el simple hecho
de haber sido escogido. Lo que le da el tono poético es la gracia, la mano del poeta.
si no, sería muy fácil. (zupcic e Belmonte 2001)

aquí estase a afirmar que os obxectos son metáforas per se, só polo feito de
escollelos. Veremos logo como matarile reivindica a mesma autonomía dos ob-
xectos en teatro, que só polo feito de poñelos sobre escena, teñen a súa presenza
propia, sendo un actuante máis no espectáculo, evocando algo.

a mí, por ejemplo, me gustan los ready-made, pero no los hago. Yo hago metáforas.
Hay quien hace metáforas con palabras y yo las hago con objetos. porque como decía

cirici, “las cosas son las palabras y las palabras son las cosas”. ahora, encontrar una
cosa y decir que esto es arte, reconozco que derive de duchamp, como el arte con-
ceptual. pero hay una gran diferencia. peculiaridades distintas. el poeta es un señor
que puede hacer versos pero también puede expresarse con otros medios; en la socie-
dad nuestra donde se da tanta importancia a la imagen, el poeta creador tiene mu-
chas opciones. (Brossa 1995)

mais Brossa, a diferenza de matarile, está máis interesado nas metáforas que
nos ready-made (algo así como a dignificación dos obxectos que comunmente
non son artísticos, simplemente mostrándoos descontextualizados, poñendo co-
mo exemplo o urinario de duchamp exposto tombado nun museo). Brossa
transforma e combina obxectos para xerar “identificacións semánticas”, por dici-
lo dalgún xeito. non existe nexo de comparación e semellanza entre as súas
composicións e o que estas significan. no caso de matarile, os obxectos non son
manipulados para crear metáforas visuais, os obxectos son o que son, mais a súa
descontextualización, a súa presenza teatral, vai ser o que lles de significación
poética. os obxectos non van ser unha metáfora doutra cousa, mais van evocar
outras cousas. aí está a súa teatralidade.

dentro da tese de doutoramento de darshan shaday Larios ruiz, sobre a
metafísica do obxecto cotiá, Larios (2015) faise a pregunta sobre que tipo de
poesía subxace na posibilidade de ver os obxectos cotiás desde unha percepción
distinta, pola que fracasan como tales e se volven susceptibles de transformarse
noutra cousa. para responder a dita pregunta cita ao pintor de chirico, o cal di
que: “[...] la pintura (igual que la música y la poesía) tiene la responsabilidad
de crear sensaciones previamente desconocidas. acontecimiento que según su
juicio, sucedería mediante la opresión del hombre como guía para expresar, el
símbolo, la sensación o el pensamiento, liberar de una vez por todas del antro-
pomorfismo que siempre encadena a la escultura; ver todo, incluso el ser hu-
mano, en su calidad de cosa” (Larios 2015: 32).

xa falamos da antropomorfización dos obxectos, mais é moi significativo
como incluso un pintor fala da desxerarquización dos que para nos serían ac-
tuantes en escena; de poñer os obxectos á mesma altura que os humanos, ou
mellor dito, poñer o humano á mesma altura dos obxectos.

el pintor bautiza al proceso de “ver todo en calidad de cosa”, “aplicación del méto-
do nietzscheano”. explica el pintor: “cuando nietzsche habla del placer que siente
al leer a sthendal o al escuchar la música de carmen […] lo primero ya no es un li-
bro; lo segundo ya no es una obra musical; son cosas con las que experimentamos
una sensación; se sopesa, se juzga esa sensación, se la compara con otras más cono-
cidas y se la elige, pues se siente que es más nueva”. (Larios 2015: 32)

aquí vemos, tal e como comentabamos anteriormente, que o feito de ver
todo en calidade de “cousa” é ao que nos referiamos de ver todos os elementos
escénicos como obxectos. a música, a luz, a voz dos actuantes... son todos eles
obxectos. Larios continúa dicindo:

suprimir al hombre como guía para expresar la objetualidad cotidiana que lo ro-
dea, tiene que ver con suprimir el sometimiento antropomórfico de este objeto. És-
te deja de ser medida del hombre, y se vive como una cosa capaz de producir
sensaciones nuevas, en congruencia entablar otro tipo de jerarquía con el individuo
que lo ha creado. un objeto liberado de su ser servil hacia las necesidades prácticas
y afectivas del hombre, se revela una entidad fuera del tiempo y el espacio conoci-
dos, traspuesto a otra realidad, en la obra de arte. en su retiro se vuelve inútil a los
propósitos humanos, se descubre bajo un aspecto metafísico. (Larios 2015: 32-33)

sen entrar no concepto de metafísica, vemos outra vez a coincidencia co di-
to nos apartados introdutorios, sobre a necesidade de liberar os obxectos do seu
servilismo cara ás necesidades prácticas e afectivas do home; para deixar así que
se revele a súa propia poética. Tamén falabamos do proceso de revelación que
se lle presenta a un fotógrafo ao observar a realidade cunha mirada poética,
aberta. neste sentido, schopenhauer dicía nos seus parerga und paralipomena:
“para tener ideas originales, extraordinarias, quizás incluso inmortales, basta
con aislarse del mundo y de las cosas durante unos instantes tan completamen-
te, que los objetos y las cosas más comunes aparecen como algo completamente
nuevo y desconocido, lo que revela su verdadera esencia” (méndez Baiges
2001). para schopenhauer a revelación dos obxectos chega a través o illamento
e apertura de miras, do mesmo xeito que comentabamos ao comezo deste arti-
go. deixar que a realidade se mostre ante nós, se nos revele, require dese saber

estar aberto e perceptivo ante o mundo, ante o que nos ten que dicir, utilizando
para iso a nosa intuición, que é a que nos revela a realidade poética do mundo.

según schopenhauer los genios, los artistas y los locos se parecen porque tienen la
capacidad de tener ese tipo de vivencia intuitiva, no dominada por las conexiones
habituales del principio de razón. además, el individuo en este estado de revela-
ción, se aleja de su individualidad y se transforma en un sujeto no condicionado
por su voluntad y por su memoria habitual; es un “sujeto puro del conocimiento”
que percibe los objetos por sus ideas y no sólo por sus conceptos. (Larios 2015: 35)

Vemos como schopenhauer xa reflexionara sobre a imposición da vontade
dos homes sobre os obxectos, sobre as cousas. como impoñen a súa etiqueta, o
seu concepto sobre eles, volvéndose así cegos para velos. 

según schopenhauer el hombre de sentido común, sólo contempla los objetos en la
medida que tienen un vínculo con su voluntad y con ello, busca el concepto bajo el
cual colocarlos, en ese acto abandona la intuición. por el contrario el artista, el genio
y el loco perciben el objeto desde su idea, desconectándolo de sus relaciones habitua-
les; en ese estado, alcanzan a visualizarlo como una cosa en grados diversos, a veces
más separado de sí mismo, a veces más apegado a su mundo asociativo. o en una
tensión operada en los dos estadios. (Larios 2015: 35)

segundo schopenhauer só os artistas, xenios ou tolos poden percibir a esen-
cia dos obxectos. na conversa mantida con Baltasar descubrimos que os artistas
agora non queren chamarse tal. non lles gusta a dita etiqueta, pois autodeno-
minarse creadores de arte é algo moi ambiguo e asociado ao egocentrismo na
sociedade na que vivimos ao englobarse dentro da palabra arte desde a capela
sixtina a un lenzo en branco na parede dun museo contemporáneo. o termo
xenio tamén é demasiado grande para a inmensa maioría dos creadores teatrais,
así que pode que finalmente non deixen de ser nada máis ca uns tolos obceca-
dos en conseguir a inspiración que lles permita mostrar a poética das cousas.
“se oye, no se busca; no se pregunta quién es el que da; como un rayo refulge
un pensamiento, con necesidad, sin vacilación en la forma −yo no he tenido ja-
más que elegir” (nietzsche 2004: 124)

o concepto de conseguidores, acuñado por matarile, deixando que as cou-
sas ocorran, pode que sexa en certa medida coma ese raio que resplandece do
que fala schopenhauer. as cousas créanse ao permitir que poidan suceder, con-
seguindo un marco material onde se poidan dar as circunstancias para que os
obxectos se iluminen con vida propia. 

poderiamos seguir estudando as marabillas que agocha a tese de Larios, mais
é preciso centrarnos e conseguir dar luz a este pequeno traballo poético. en
axuda de Larios é necesario nomear a noveau roman do escritor grillet, onde: 

[...] los objetos estarán ahí antes de ser para algo, el universo referencial (adjudica-
do al objeto por el hombre) busca ser abolido y el objeto se defiende contra toda
teoría explicativa (psicológica, sentimental, sociológica, metafísica): “el ojo es el ór-
gano más apto para sacudir el aparato de las metáforas, significaciones y asociacio-
nes para ver sólo lo que ve: líneas y colores [...] el ojo se extrae del significante
asociativo y memorial”. (Ferreyra 2006: 33)

esta cita reforza o antedito sobre abolir as etiquetas impostas polos huma-
nos sobre os obxectos, así como a importancia que lle dá grillet á súa visualida-
de como principal órgano de captación poética. “La búsqueda romántica de la
esencia, del corazón de las cosas queda abolida. no hay nada más allá de su su-
perficie. no hay un puente hacia la profundidad oculta que anida en la mate-
ria. no hay profundidad oculta. el objeto es solamente una resistencia óptica”
(Ferreyra 2006: 33). retirando a mirada romántica sobre os obxectos, estes pó-
dense manifestar libremente, sen prexuízos impostos sobre eles. mais ata que
punto podemos observar os obxectos en teatro sen a nosa bagaxe cultural, sen a
nosa bagaxe emocional-romántica? grillet falaba desde a escrita, mais no noso
caso, como espectadores receptores sempre imos impoñer os nosos filtros sobre
o visto, a non ser que fixeramos un exercicio de abstracción meditativa á hora de
ver o espectáculo, cousa bastante complicada de facer sobre a arte da acción, do
movemento continuo e rítmico dos obxectos en escena. polo que as teorías de
grillet sobre “obxectos puros” non as vemos moi axeitadas para o teatro, onde
os obxectos si que cremos que teñen algo máis que a súa forma. 

así como el dadá y el surrealismo vacían al objeto de funcionalidad mediante una
descontextualización semántica, grillet también decide extraerlos del fondo común

de la cotidianeidad en la que se yerguen y así desprovistos, depositarlos en el centro
del relato. pero a diferencia de los ismos no promueve los enlaces metafóricos ni las
lecturas analógicas –campo privilegiado del poeta– antes bien aspira a destruir el
adjetivo. se propone desalentar en su literatura toda inducción hacia el sentido po-
ético de las cosas y se levanta contra las tradiciones interpretativas y los sistemas de
referencia que fundan el dispositivo poético. (Ferreyra 2006: 33)

destruír a función poética dos creadores escénicos sería a transposición do
seu movemento literario sobre o teatro. e si, a dita opción é totalmente válida e
poderíase levar a cabo, mais prescindiría da poesía, á cal nós non renunciamos
no Top, pois aínda que nel se produza unha desxerarquización, cada elemento
emancipado ten a súa propia esencia e considérase que a esencia humana é algo
máis que unha forma. un ser humano sempre precisará crear, facer, poesía. 

Vimos de expoñer algunhas referencias que lle outorguen un marco teórico
á poética visual dos obxectos no teatro, o que entenderiamos por Top. mais os
obxectos precisan dos humanos ao igual que os humanos precisan dos obxec-
tos. a este respecto, Hannah arendt, falábanos na conferencia Labor, trabajo y
acción (1957) sobre este paradoxo:

el trabajo de nuestras manos, como distinto de la labor de nuestros cuerpos, fabri-
ca la pura variedad inacabable de cosas cuya suma total constituye el artificio hu-
mano, el mundo en que vivimos. no son bienes de consumo sino objetos de uso, y
su uso no causa su desaparición. dan al mundo la estabilidad y solidez sin la cual
no se podría confiar en él para albergar esta criatura inestable y mortal que es el
hombre. (arendt 1957)

a figura do Homo faber, como home que transforma a materia (a natureza)
en materiais, fabricando obxectos para que sexan os seus “serventes”, parece le-
xitimar a nosa supremacía sobre a natureza:

[...] el material ya es un producto de las manos humanas que lo han extraído de su
lugar natural, ya matando un proceso de vida, como en el caso del árbol que provee
de madera, ya interrumpiendo uno de los procesos naturales más lentos, como en el
caso del hierro, la piedra o el mármol arrancados del seno de la tierra. este elemento

de violación y violencia está presente en toda fabricación, y el hombre creador del
artificio humano ha sido siempre un destructor de la naturaleza. La experiencia de
esta violencia es la más elemental de la fuerza humana y, al mismo tiempo, la opues-
ta del esfuerzo agotador y doloroso experimentado en la pura labor. Ya no se trata
del ganarse el pan “con el sudor de la frente” en que el hombre puede ser realmente
el amo y señor de todas las criaturas vivientes, aunque sea todavía el servidor de la
naturaleza, de sus propias necesidades naturales, y de la tierra. el Homo faber se
convierte en amo y señor de la propia naturaleza en la medida en que viola y destru-
ye parcialmente lo que le fue dado. (arendt 1957)

Lendo a arendt, parece que algo non vai ben cando esquecemos que somos
uns servidores máis do ecosistema que conforma a natureza e non os amos que
están por riba dela. así que volvendo ao teatro podemos ter isto presente: precisa-
mos dos obxectos para amosar a nosa poesía ao igual que eles precisan de nós pa-
ra amosar a súa. Lembremos que o ecosistema, a natureza, o todo, é poesía en si.

diciamos que os obxectos precisaban dos humanos ao igual que os huma-
nos precisan dos obxectos; pois os obxectos, sen os humanos, non poden che-
gar á escena, non poden moverse nela, non poden ser iluminados, non poden
ser luz, non poden ser son... só poden facerse presentes grazas á axuda do resto
dos actuantes en escena, que os transporta, coloca, activa, ilumina etc. Todas
elas accións humanas.

e neste senso, no de definir as accións dos obxectos, entraría en acción o
concepto de dramaturxia. neste caso unha dramaturxia poética que privilexie a
materialidade das cousas como centro organizador da obra. segundo o que aca-
bamos de falar respecto á poética dos obxectos e grillet, temos a opción de ver
a dramaturxia da poética de obxectos segundo o modelo de kantor: 

mientras grillet persigue la destrucción progresiva de la anécdota, kantor busca ha-
cer estallar el caparazón anecdótico de la trama. ambos reniegan del mandato refe-
rencial como blasón de los sucesos narrativos. kantor propicia la indiferencia ante
las situaciones, acontecimientos, conflictos y estados psíquicos, desentenderse de su
apariencia convencional y mudarlos en materia escénica pura, independiente de las
codificaciones habituales. grillet destituye al hombre de su supremacía e intenta
anular las apreciaciones antropomórficas sobre el mundo material, trocar los objetos

en hilo conductor del relato por encima de las problemáticas relativas estrictamente
al hombre. [...] a la hora de las explicaciones, ambos –kantor y grillet– acuerdan en
el rechazo categórico a entidades y sucesos relativos al personaje antropomórfico co-
mo protagonista desde una perspectiva tradicional.
“el curso del relato –la fábula– lleva ineluctablemente a la ilusión. siento la necesi-
dad de disolver incesantemente esa ilusión”, expresa kantor en el artículo del Tea-
tro imposible. (Ferreyra 2006: 49)

ambos quítanlles o protagonismo aos personaxes antropomórficos e buscan
disolver a ilusión da mímese do espectáculo cos espectadores, para que non se
sintan identificados con ese mundo de ilusión, senón que ese mundo sexa un
catalizador para descubrir o mundo real. polo tanto, a dramaturxia dun Top
(teatro obxectivo-poético) fuxe da lóxica formal narrativa convencional á hora
de transmitir a súa poesía. a poesía precisa de afondar na esencia dos obxectos,
en descontextualizalos, en espilos e poñelos libres de significado preestablecido
para así poder ter algo sincero que dicir. para así atopar a verdade neles e desde
esa verdade liberadora liberar a consciencia da espectadora/espectador. 

La dramaturgia de objetos opta definitivamente por este alejamiento del orden re-
lativo al accionar humano: no tiene mayor alternativa, sus protagonistas no poseen
mayores variaciones en su repertorio expresivo, jamás conseguirán el despliegue del
intercambio humano, mucho menos la ductilidad del cuerpo del actor. además,
evadir la continuidad normal, cortar el tiempo en fragmentos facilita el trabajo so-
bre la brevedad y la limitación expresiva del objeto. (Ferreyra 2006: 51)

remata Ferreira incidindo sobre o tratamento narrativo que da prioridade
aos obxectos e lugares, unha narrativa onde “fermentarán las relaciones del ni-
vel visual preponderante en la experiencia escénica con objetos” (Ferreyra 2006:
51). Fala de narrativa e de prioridade, mais nós entendémolo como poesía e
igualdade, onde os distintos obxectos espectaculares danzan xuntos nunha
amálgama de formas e evocacións poéticas. 

para rematar con este fluxo de lava de coñecemento, centrarémonos na reali-
dade máis próxima, a de matarile. comezaremos por recoller algunha reflexión
sobre o seu traballo levada a cabo por óscar cornago. entre as características que

acompañan toda a traxectoria de matarile, a primeira que utiliza cornago é a de
definir o teatro de matarile “[...] como un medido trabajo plástico, de ilumina-
ción y sonoro, firmado por Baltasar patiño, sobre el que se levanta una atmósfera
llena de sugerencias” (cornago 2006). no mesmo texto tamén incide en “[...] la
emancipación de cada uno de los lenguajes escénicos, como el movimiento, los
sonidos, los objetos o la propia palabra de un texto previo que pudiera hacer de
guía o base dramática, sin por ello renunciar a la utilización de textos” (cornago
2006). incide o autor na idea de mestura de elementos que, situados ao mesmo
nivel (obxectos, actores, luz, son...), xeran unha atmosfera poética. no mesmo ar-
tigo explica a teatralidade dos espectáculos de matarile, en consonancia coa idea
de Top: [...] la teatralidad ya no se apoyaba en el conflicto planteado por una
trama ficcional, sino en el contraste material y físico entre los diferentes niveles
escénicos, entre los movimientos y las palabras, entre los objetos y los cuerpos vi-
vos”, ao igual que “el protagonismo de los objetos, subrayando su cualidad plásti-
ca, la idea del muñeco, el autómata, de lo que carece de vida, aunque
posteriormente vaya a estar interpretado en muchos casos por los mismos actores,
objeto de la manipulación a su vez de otros actores” (cornago 2006).

continúa cornago definindo a vontade de matarile de concibir a creación
escénica como:

[...] riesgo y apertura a lo no conocido, un viaje hacia un espacio oscuro que no
apunta a una lectura única, ni se cierra sobre una sola interpretación, sino que apela a
una necesaria actitud de libertad frente al sentido de las cosas y la vida; es en este
punto donde el público es invitado (quizá también molestado) a crear su propia his-
toria a partir de lo que ve en el escenario, de lo que siente y le sugieren esos movi-
mientos, luces, palabras, objetos y ruidos, que antes de avanzar por un solo camino
prefieren dispersarse en direcciones distintas e incluso opuestas, abrirse a lo descono-
cido, crear interrogantes, especialmente hacia su propio sentido. (cornago 2006)

neste artigo define a idea que el extrae do universo de matarile, a cal está en
simbiose coa poética desta compañía e a visión poética dos obxectos en teatro
que estamos a reivindicar. o mundo está cheo de cousas, nós entre elas. os ac-
tores teñen que mostrarse dun xeito natural, sincero, en consonancia coa since-
ridade do resto dos acompañantes escénicos, mostrando a súa propia esencia,
sen filtros interpretativos.



David Rodas González

910

el teatro de ana Vallés ha querido ir desvistiéndose de mediaciones escénicas para
presentar de manera más directa lo que de real y humano hay en los propios acto-
res, convertidos en personajes de sus propias vidas […]
pero estas “personas”, para las que Vallés sustituye la idea de interpretación, de con-
notaciones más alienantes, por la más personal de actuación, no van a dejar por
ello de ser lo que son, esencialmente actores, bailarines y músicos. recorriendo el
camino inverso, de la máscara a la persona, se entronca con el sentido etimológico
que este término tenía ya en el teatro griego clásico. (cornago 2006)

desta democracia obxectiva falouse con Baltasar patiño nunha conversa te-
lefónica na tarde de verán do 4 de xullo de 2019. partindo dunha serie de pre-
guntas reflexivas nacidas das inquedanzas propias sobre o tema, a entrevista
determinista derivou en conversa informal onde se falou de obxectos, de teatro
e da vida en xeral. as súas palabras son só prisioneiras daquel momento, daquel
presente, daquela función para un único escoitador. igual ca na poesía, non se
poden plasmar as cousas literalmente, por iso imos evocar con propias palabras
as anotacións tomadas no curso da conversa. 

dentro do dito encontro, o primeiro que aclaramos foi o antedito, sobre o fei-
to de tratar os obxectos desde o máximo respecto, desde o mesmo lugar e o mes-
mo peso que unha figura humana. ao ser unha compañía que naceu dos
monicreques, proxectan un punto de vista teatral no que todos os elementos es-
cénicos son vistos como obxectos, como figuras. os actores transfórmanse nunha
especie de actor-marioneta ao servizo equitativo do espectáculo −matarile conci-
biu a esencia de supermarioneta antes de coñecer a meyerhold−. por iso, os ob-
xectos poden incluso ter máis importancia que os actores, feito que moitas veces
chega a crear unha situación conflitiva cos de carne e óso, cuxo ego fai que se sin-
tan en competición cos obxectos. mais ana Vallés e Baltasar patiño non conciben
a dita competición. Todo o que está sobre a escena son figuras, non existen para
eles elementos de adorno ou anecdóticos. se por exemplo un actor pon unha pe-
rruca, dalgún xeito estao transformando, sendo outro actuante.

Baltasar afirma que “la totalidad del escenario puede ser un objeto”, o que
dá conta da abstracción á que se pode chegar á hora de considerar que é un ob-
xecto. como diciamos, eles utilizan o concepto de figura ou actuante como

imaxe poética, non como actor que actúa. chegaron a baleirar o escenario
completo, sen nada, no que só se escoitaban voces que viñan dos corredores, o
obxecto era todo o escenario con eses sons que evocaban poesía. para eles, cal-
quera cousa pode transfigurarse noutra cousa, noutra evocación diferente á im-
posta á dita cousa. por exemplo, un químico real, non actor, facendo o seu
traballo con probetas e aparellos, transfórmase en poesía escénica ao descontex-
tualizalo do seu laboratorio e convértese así en puro espectáculo. 

ante a pregunta de se os artistas precisan dos obxectos ou se os obxectos
precisan dos artistas saltou a alarma sobre esta palabra. xa o diciamos antes, eles
non se consideran artistas, humildemente considéranse conseguidores: “logra-
mos que ocurran cosas dentro de los niveles que podemos manejar”. “en el Te-
atro galán logramos que ocurrieran cosas que luego tienen una puesta en
escena con mayor o menor acierto”. “me sigo viendo como el hijo del electri-
cista”. aquí entramos na humanidade do proceso creativo, no facer, na posta en
escena dunha poesía que se achegará máis ou menos ao sublime orixinal. 

dentro da conversa non podía faltar falar sobre como se crea un espectáculo
poético con obxectos. Baltasar fala da súa corrente dadaísta e como no proceso
creativo eles utilizan a colección de obxectos que teñen, e semiintencionadamente
póñena á disposición dos actores para que atopen aquilo que os obxectos lles quei-
ran comunicar. como colegas de reparto, entre todos (actores e obxectos: actuan-
tes) van atopando materiais para a creación e posta en escena do espectáculo. a dita
galería de obxectos componse de obxectos anellos ou obxectos que teñen directa-
mente un valor visual buscado para a obra. os obxectos anellos teñen un valor en-
gadido pois como di patiño, “están impregnados”. un obxecto, unha foto, poden
ter unha impregnación. por exemplo, o cabezudo utilizado en antes de la metra-
lla, pertencente ao auditorio de ourense, ten un valor inexplicable. poderían facer
un cabezudo igual, pois saben facelos, pero non tería o mesmo valor. para a com-
pañía ten o valor de que é ese cabezudo en concreto, pois está impregnado de al-
go, de historia. por exemplo, a matarile nunca se lle ocorrería poñer un teléfono
móbil en escena, pois é algo que está baleiro, sen cheiro, invisible á teatralidade,
un obxecto que non ten ningún peso visual. Que paradoxo que o supremo ele-
mento de comunicación do s. xxi pareza desprovisto de poesía. Quizais sexa por-
que aínda non é vintage, porque aínda non se impregnou unha historia nel. a súa
materialidade é moi cotiá, moi vinculada a un significado preestablecido marcado

a lume. un ser querido por miles de millóns de persoas, mais odiado polos escena-
rios polo insulso do cotián. pero tendo en conta o Top, sen discriminación, inclu-
so un teléfono móbil ten a súa propia poesía que mostrar. poderíase facer un
poema-obxecto cun móbil, simbolizando con el outra cousa en escena, mais esa
non é a forma de traballar de matarile. patiño deixa ben claro que non lle gusta o
valor simbólico dos obxectos, pois parécelle un recurso barato. os obxectos non
están para debuxar outra cousa que non sexa a súa propia esencia. para eles, a soa
presenza dun obxecto estraño sobre unha mesa pode ter unha capacidade hipnóti-
ca. interésanlles os obxectos en si mesmo, e o valor da evocación que poidan ter.
segundo patiño, o obxecto ten o poder de hipnotizar nun momento o espectador
e incluso sobrepoñerse sobre a voz dun actuante que está a dicir un texto. a nosa
atención pode abstraernos na beleza hipnótica poética do obxecto e ignorar un
texto falado cargado de significación. 

a conversa rematouse falando sobre a poesía da mirada de cada persoa. des-
cubrimos que quizais, o que nos atrae da poesía visual é o que agocha da persoa
que revelou a dita poesía. “Trato de visualizar a la persona que está detrás. có-
mo atrapó esa mirada. Ver más allá”. pois un poema visual fálanos do interior
poético da persoa que o capta, e desde el intuímos o seu universo interior. e así,
intuíndo universos alleos xunto co noso, aprendemos pouco a pouco a intuír o
universo no que estamos somerxidos, xa que non se pode explicar. “si se pudiera
explicar el espectáculo, con el enorme trabajo que lleva hacerlo, no tendría de-
masiado sentido crearlo (esteve graset)” (cornago 2005).

soLidiFicación no cumio

chegamos á fin da viaxe, da peregrinación desde o averno dos obxectos ao ceo
dos obxectos. chegados a este punto as palabras sobran: non hai máis claves
para determinar unha poética obxectiva que observar, deixar que a poética dos
obxectos se revele ante nós. intuír a vida que se agocha detrás do todo. 

intuír para facer, para crear, para conseguir. Teatro obxectivo-poético. Todo
é un obxecto, todo é obxectivo, todo é poesía. 

